
Nakorsat namminersortutut nunatsinni aallartitsisinnaanngornissaat anguniarlugu 

Naalakkersuisut inatsisiliornissamik peqquneqarnissaannik Inatsisartut 

aalajangiiffigisassaattut siunnersuut. 

(Inatsisartuni ilaasortaq Doris Jakobsen Jensen, Siumut) 

Inatsisartuni ilaasortaq Doris J. Jensen, Siumut sinnerlugu siunnersuutaanut qujaffigalutigu 

Naleqqamiit siunnersuummut imatut oqaaseqaateqassaaagut. 

Nakorsat namminersortut nunatsinni periarfissarsiornissaat Naleqqamiit ilungersuutigiuakkatta 

ilagilluinnarpaat. 

Naleqqamiit pimoorullugu ilungersuutigalugu pitsanngorsaaffigerusuinnakkatta ilagilluinnarpaat 

peqqinnissaqarfimmi atukkat pitsaasuuniissaat taamaasillunilu innuttaasut nakorsiarnissamut 

periarfissaasa pitsaanerunissaat anguneqarniassammat.. 

Siunnersuut Siumut sinnerlugu Doris Jakobsen Jensen saqqummiussaa nakorsat nunatsinni 

aallartitsisinnaanngornissaat anguniarlugu Naalakkersuisut inatsiliornissamik peqquneqarnissaannik 

Inatsisartut aaliangiiffigisassaattut siunnersuut inatsimmi periarfissaareersoq siunnersuuteqartumut 

Naalakkersuisut akissuteqaatimini akissutigaat.  

Inatsisikkut periarfissaqareeraluartoq siunnersuut Inatsisartut inatsisissaattut siunnersuut toqqaannaq 

uani aporfiunngikkaluartoq siunnersuummut namminersortunik nakorsiartarfeqarnissamik 

qaqilerisarnitsinni aporfilersuutit ajoraluartumik salliutinneqartarput tamannalu Naleqqamiit 

qaangertariaqartutut isumaqarfigaarput. 

Naleqqamiit anguniagarisarput pingaarutilik qaqilerneqartoq nakorsat namminersortut 

periarfissarsiornissaat Naleqqamiit isumaqarpugut periarfissaq manna atorlugu ataatsimiititaliami 

nalilersortariaqaraat periarfissat tamaasa qulaajaaffiginissaanut aappassaaneernissaanut 

saqqummiisoqartussanngorlugu. 

Naalakkersuisut akissutaat naaperiaagalartoq Naleqqamiit apeqquserujussuarparput 

qaqilertarnikuusarput periarfissarsiorneqarnissaa pillugu saqqummiuttarsimasagut 

tusaaneqartarsimanngitsut uppernarsivarput, tassami upernaamut qinersisusssaasugut aatsaat UPA 

2025-mi tunniunneqartussamik qulaajaanermik suliaqarniarmata nakorsat namminersortutut 

ingerlatsineq annertunerusumik taperserniarlugu siammarterniarlugulu periarfissat paasiniarlugit 

aatsaat upernaamut saqqummiiniarneq siusinnerusukkut pinissaa kissaatiginiarparput Naleqqamiit. 

Taamatut oqaaseqarluta Siunnersuut Siumut sinnerlugu Doris Jakobsen Jensen saqqummiussaa 

nakorsat nunatsinni aallartitsisinnaanngornissaat anguniarlugu Naalakkersuisut inatsiliornissamik 

peqquneqarnissaannik Inatsisartut aaliangiiffigisassaattut siunnersuut inatsimmi periarfissaareersoq 

siunnersuuteqartumut Naalakkersuisut akissuteqaatimini akissutigisaat aallaavigalugu siunnersuut 

itigartillugu allannguutissatut siunnersuuteqarnerat aammalu misissueqqinnissamik 

akissuteqaannarnerat uggoreqaarput, ilami inatsimmi periarfissaqareerpat sooq 

aqqutissiorneqanngila, sooq nunatsinni nakorsiartarfiit amigaataaqisut periarfissarsiorlugit 

iliuusaasinnaasumik saqqummiinngillat sooruna aatsaat misssueqqaarluni aatsaat Inuit Ataqatigiit 

Siumullu aatsaat aaliangersinnaasartut. 

Nakorsat namminersortut periarfissarsiornissaat salliusariaqartoq Naleqqamiit isuamqarfigalutigu 

misissueqqiinnarani taamatut periarfissarsiorluni iliuusissamik pilersarusiornissaq uagut Naleqqamiit 

pingaartillugu suliaqartoqarnissaa innersuussutigalutigu siummersuummut taamatut 

oqaaseqaateqarpugut. 

 

 

 

 


